
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ, «ԷՖԱՐՎԻ ՄԱՍՐԻԿ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԵՎ «ՖՈՏՈՎԱՏԻՈ ՌԵՆՅՈՒԱԲԼ ՎԵՆՉՐՍ» ԷՍ. ԷԼ.-«ԷՖԷՍԷԼ ՍՈԼԱՐ» ԷՍ. ԷԼ.-Ի ՄԻՋԵՎ ԿՆՔՎԱԾ` ՀԱՅԱՍՏԱՆՈՒՄ` ԳԵՂԱՐՔՈՒՆԻՔԻ ՄԱՐԶԻ ՄԵԾ ՄԱՍՐԻԿ ՀԱՄԱՅՆՔՈՒՄ «ՄԱՍՐԻԿ-1» ԱՐԵՎԱՅԻՆ ՖՈՏՈՎՈԼՏԱՅԻՆ (ՖՎ) ԷԼԵԿՏՐԱԿԱՅԱՆԻ ՆԱԽԱԳԾՄԱՆ, ՖԻՆԱՆՍԱՎՈՐՄԱՆ, ԿԱՌՈՒՑՄԱՆ, ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՏԻՐԱՊԵՏՄԱՆ ԵՎ ՇԱՀԱԳՈՐԾՄԱՆ ՄԱՍԻՆ ՓՈՓՈԽՎԱԾ ԵՎ ՎԵՐԱՇԱՐԱԴՐՎԱԾ` ԿԱՌԱՎԱՐՈՒԹՅԱՆ ԱՋԱԿՑՈՒԹՅԱՆ ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՐԿՐՈՐԴ ԼՐԱՑՈՒՑԻՉ ՀԱՄԱՁԱՅՆԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ արդարադատության նախարարություն
	19.07.2023թ.

	
	№ //33636-2023

	ԿԱՐԾԻՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ, «ԷՖԱՐՎԻ ՄԱՍՐԻԿ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԵՎ «ՖՈՏՈՎԱՏԻՈ ՌԵՆՅՈՒԱԲԼ ՎԵՆՉՐՍ» ԷՍ. ԷԼ.-«ԷՖԷՍԷԼ ՍՈԼԱՐ» ԷՍ. ԷԼ.-Ի ՄԻՋԵՎ ԿՆՔՎԱԾ` ՀԱՅԱՍՏԱՆՈՒՄ` ԳԵՂԱՐՔՈՒՆԻՔԻ ՄԱՐԶԻ ՄԵԾ ՄԱՍՐԻԿ ՀԱՄԱՅՆՔՈՒՄ «ՄԱՍՐԻԿ-1» ԱՐԵՎԱՅԻՆ ՖՈՏՈՎՈԼՏԱՅԻՆ (ՖՎ) ԷԼԵԿՏՐԱԿԱՅԱՆԻ ՆԱԽԱԳԾՄԱՆ, ՖԻՆԱՆՍԱՎՈՐՄԱՆ, ԿԱՌՈՒՑՄԱՆ, ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՏԻՐԱՊԵՏՄԱՆ ԵՎ ՇԱՀԱԳՈՐԾՄԱՆ ՄԱՍԻՆ ՓՈՓՈԽՎԱԾ ԵՎ ՎԵՐԱՇԱՐԱԴՐՎԱԾ` ԿԱՌԱՎԱՐՈՒԹՅԱՆ ԱՋԱԿՑՈՒԹՅԱՆ ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՐԿՐՈՐԴ ԼՐԱՑՈՒՑԻՉ ՀԱՄԱՁԱՅՆԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Հայաստանի Հանրապետության կառավարության, «ԷֆԱրՎի Մասրիկ» փակ բաժնետիրական ընկերության և «Ֆոտովատիո Ռենյուաբլ Վենչրս» Էս. Էլ.-«ԷֆԷսԷլ Սոլար» Էս. Էլ.-ի միջև կնքված` Հայաստանում` Գեղարքունիքի մարզի Մեծ Մասրիկ համայնքում «Մասրիկ-1» արևային ֆոտովոլտային (ՖՎ) էլեկտրակայանի նախագծման, ֆինանսավորման, կառուցման, սեփականության իրավունքով տիրապետման և շահագործման մասին փոփոխված և վերաշարադրված` կառավարության աջակցության համաձայնագրում փոփոխություններ և լրացումներ կատարելու մասին երկրորդ լրացուցիչ համաձայնագրին հավանություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
Նախագծի 3-րդ կետով նախատեսված նախագծի ուժի մեջ մտնելու ժամկետը անհրաժեշտ է վերանայել և համապատասխանեցնել Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջներին, որոնց համաձայն՝ 
«Անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ»։
	Ընդունվել է, խմբագրվել է:

	
ՀՀ ֆինանսների նախարարություն
	20.07.2023թ.

	
	№ 01/29/14279-2023

	 ՏԵՂԵԿԱՆՔ
«ՄԱՍՐԻԿ-1» ԱՐԵՎԱՅԻՆ ՖՈՏՈՎՈԼՏԱՅԻՆ ԿԱՅԱՆԻ ԿԱՌՈՒՑՄԱՆ ԾՐԱԳՐԻ ՎԵՐԱԲԵՐՅԱԼ
Ընդհանուր նկարագրություն
2023թ․ մայիսի 8-ին «ԷֆԱրՎի Մասրիկ» ՓԲԸ-ի (այսուհետ՝ Ընկերություն) կողմից ստացված հետ կապված պաշտոնական նամակով Ընկերությունը խնդրում է «Մասրիկ-1» արևային ֆոտովոլտային կայանի կառուցման ծրագրի ժամկետը երկարացնել ևս 11 ամսով մինչև 2024թ. հուլիսի 31-ը, հետաձգել 1 մլն ԱՄՆ դոլար արժեքով տույժի վճարումը մինչև նոր շահագործման ժամկետը, ինչպես նաև 01.09.2023թ.-31.07.2024թ. ժամանակահատվածի համար լրացուցիչ երաշխիքի գումար սահմանել 500,000 ԱՄՆ դոլար: 
Հարկ է նշել, որ նշված ծրագրի ժամկետներներն 2022թ. հուլիս ամսին արդեն իսկ հետաձգվել էին, նախատեսելով.
·	1 մլն դոլար լրացուցիչ երաշխիքային գումար, որը գանձվելու է  անկախ պատճառներից նոր ժամկետներում ծրագիրը չավարտելու դեպքում,
·	սահմանել կայանից առաքվող էլեկտրաէներգիայի սակագինը 0.0415 ԱՄՆ դոլար՝ առանց ԱԱՀ-ի գործող 0.0419 ԱՄՆ դոլար՝ առանց ԱԱՀ-ի  փոխարեն:
Իրականացված ուսումնասիրության արդյունքները
ՀՀ կառավարության և Ընկերության միջև կնքված պայմանագրի համաձայն՝ «Մասրիկ-1» արևային ֆոտովոլտային էլեկտրակայանի հզորությունը սահմանված է 55 ՄՎտ, իսկ մրցութային սակագինը՝ 0.0415 ԱՄՆ դոլար մեկ կՎտxժ-ի համար: Նշված տվյալների հիման վրա մեր կողմից կատարված հաշվարկները ցույց են տալիս հետևյալը.
- Ընկերության շահագործման ժամկետի նոր երկարացման դեպքում «Հրազդանի էներգետիկ կազմակերպություն (ՀրազՋԷԿ)» ԲԲԸ-ի շահագործման արդյունքում տնտեսությանը պատճառվելիք վնասը կկազմի շուրջ 5.4 մլն ԱՄՆ դոլար: 
- էլեկտրաէներգետիկական համակարգի արտադրողների միջին սակագնի հիման վրա հաշվարկելու դեպքում տնտեսությանը պատճառվելիք վնասը կկազմի միջինում շուրջ 1.5 մլն ԱՄՆ դոլար1, իսկ միայն խոշոր արտադրողների միջին սակագնի հիման վրա հաշվարկելու դեպքում՝ 540 հազար ԱՄՆ դոլար:
Միաժամանակ, հարկ է նշել նաև, որ արևային պանելների արժեքներն ընդհանուր առմամբ ունեն տարեցտարի նվազման միտում, որն ավելի կտրուկ է դարձել սկսված 2008թ.-ից2: Իրականացված վերլուծության համաձայն՝ 1975-2021թթ արևային պանելների արժեքների նվազման միջին տեմպը կազմում է -12%:
Հիմք ընդունելով նշված ցուցանիշը` մեր կողմից կատարված հաշվարկների ցույց են տալիս հետևյալը.
- «Մասրիկ-1» արևային ֆոտովոլտային կայանի շահագործման ժամկետների նախորդ (2022թ. հուլիս ամսին) երկարացման արդյունքում Ընկերության կողմից արևային պանելների ձեռքբերման միջոցների խնայողությունը կազմել է 1.7 մլն ԱՄՆ դոլար,
- Պահպանելով արևային պանելների արժեքների միջին նվազման տեմպը՝ առաջարկվող ժամկետների (01․09․2023թ․-31.07.2024թ.) երկարացման արդյունքում Ընկերության կողմից արևային պանելների ձեռքբերման միջոցների խնայողությունը կկազմի ևս 1.5 մլն ԱՄՆ դոլար:
Դիտարկումներ
1. Ընկերությունը խնդրում է «Մասրիկ-1» արևային ֆոտովոլտային կայանի կառուցման ծրագրի ժամկետը երկարացնել ևս 11 ամսով և այդ ժամանակահատվածի համար լրացուցիչ երաշխիքի գումար սահմանել 500,000 ԱՄՆ դոլար: Հաշվի առնելով վերոգրյալ ուսումնասիրություններն ու կատարված հաշվարկների արդյունքները՝ առաջարկում ենք երկարացվելիք ժամանակահատվածի համար լրացուցիչ երաշխիքի գումարը սահմանել տնտեսությանը պատճառվելիք վնասին և Ընկերության խնայողություններին համապատասխան՝ նվազագույնը պահպանելով նախորդ երկարացման պայմաններում սահմանված 1 մլն ԱՄՆ դոլարի չափը:
2. Ինչ վերաբերում է ս.թ. սեպտեմբեր ամսին ՀՀ պետական բյուջե վճարվելիք 1 մլն ԱՄՆ դոլար տույժի ժամկետը երկարացնելու վերաբերյալ խնդրանքին՝ առաջարկում ենք սահմանել նշված գումարի վճարման հետաձգման ժամկետի վրա տոկոսային տույժի հաշվարկման մեխանիզմներ՝ պետական բոնդերի կամ ավանդների տոկոսադրույքի չափով:
	Աշխատանքային կարգով հարցը քննարկվել է ՀՀ ֆինանսների նախարարության ներկայացուցիչների հետ: Պայմանավորվածություն է ձեռք բերվել հարցն ավելի մանրամասն քննարկել նախարարական կոմիտեի շրջանակներում:
ՀՀ տարածքային կառավարման և ենթակառուցվածքների նախարարության կողմից որոշման նախագծում ներառված են այս պահի դրությամբ առավելագույն պահանջները: «ԷֆԱրՎի Մասրիկ» ՓԲԸ-ի
կողմից ներկայացվել են հավելյալ նյութեր (հաշիվ ապրանքագրերը, մաքսազերծման հայտարարագրերը, նկարներ տեղանքից՝ կատարված աշխատանքների մասին):

	ՀՀ էկոնոմիկայի նախարարություն
	20.07.2023թ.

	
	№ 01/13780-2023

	Առաջարկություններ և առարկություններ չունեն:
	

	ՀՀ շրջակա միջավայրի նախարարություն
	26.07.2023թ.

	
	№ 1/ԿԽ/10966-2023

	Դիտողություններ և առաջարկություններ չունեն:
	

	ՀՀ հանրային ծառայությունները կարգավորող հանձնաժողով
	17.07.2023թ.

	
	№ ԳԲ/34.1-Մ2-5/2389-2023

	Հայաստանի Հանրապետության հանրային ծառայությունները կարգավորող հանձնաժողովը «Հայաստանի Հանրապետության կառավարության, «ԷֆԱրՎի Մասրիկ» փակ բաժնետիրական ընկերության և  «Ֆոտովատիո Ռենյուաբլ Վենչրս» Էս. Էլ.-«ԷֆԷսԷլ Սոլար» Էս. Էլ.-ի միջև կնքված՝ Հայաստանում՝ Գեղարքունիքի մարզի Մեծ Մասրիկ համայնքում «Մասրիկ-1» արևային ֆոտովոլտային (ՖՎ) էլեկտրակայանի նախագծման, ֆինանսավորման, կառուցման, սեփականության իրավունքով տիրապետման և շահագործման մասին փոփոխված և վերաշարադրված՝ կառավարության աջակցության համաձայնագրում փոփոխություններ և լրացումներ կատարելու մասին երկրորդ լրացուցիչ համաձայնագրին հավանություն տալու մասին» ՀՀ կառավարության որոշման նախագծի վերաբերյալ ըստ էության առարկություններ չունի։ Այդուհանդերձ, հաշվի առնելով, որ «ԷֆԱրՎի Մասրիկ» ՓԲԸ-ին տրամադրված «Մասրիկ-1» արևային էլեկտրակայանում էլեկտրական էներգիայի (հզորության) արտադրության ԼԷ №0623 լիցենզիայի շրջանակում ընկերության կողմից գործող իրավակարգավորումների համաձայն՝ հանձնաժողով է ներկայացված 137 500 000 (հարյուր երեսունյոթ միլիոն հինգ հարյուր հազար) դրամ գումարի երաշխիք, որի կեսը` 68 750 000 (վաթսունութ միլիոն յոթ հարյուր հիսուն հազար) դրամը, ԼԷ№0623 լիցենզիայով ամրագրված կառուցման ժամանակահատվածի երկարաձգման պարագայում ենթակա է փոխանցման պետական բյուջե, և ընկերությունը հանձնաժողովի սահմանած ժամկետում պարտավոր է ներկայացնել համապատասխան նոր երաշխիք, տարընկալումներից խուսափելու նպատակով առաջարկում եմ կնքվելիք լրացուցիչ համաձայնագրի «Անցումային դրույթներ» վերտառությամբ 4-րդ հոդվածի 4․2-րդ մասում «խուսափելու համար՝» բառերից հետո լրացնել «Պայմանագրի շրջանակում» բառերը։ 
	Ընդունվել է, խմբագրվել է:


	Քաղաքաշինության կոմիտե
	13.07.2023թ.

	
	№ 01/11.3/8950-2023

	Առաջարկություններ և դիտողություններ չունեն:
	



